
Abstrakt 
 

Hulumtimi synon të zbulojë përmirësimin e arritjeve të nxënësve në lëndën e Matematikës në 

aspektin e shumëzimit duke përdorur ndihmën e metodës së John Napier të shumëzimit të 

numrave. Ky kërkim është kryer në kuadër të hulumtimit në klasë me nxënësit e klasave të 

gjashta dhe të shtata. Konteksti i hulumtimit është në disa shkolla fillore të komunës së Çairit në 

Shkup. Popullsia mbulon 400 nxënës të klasave të gjashta dhe të shtata. Literatura identifikoi që 

mësimi i bazuar në metodën e John Napier për shumëzimin e numrave përmirëson motivimin 

dhe angazhimin e nxënësve për të ndikuar pozitivisht në të nxënit në lëndën e matematikës në 

përgjithësi dhe në shumëzimin e numrave në veçanti. Studimi ka në fokus të tij një qasje teorike 

për të studijuar rëndësinë e metodës matematike të John Napier për shumëzimin e numrave në të 

nxënit e nxënësve. Nga intervistat e realizuara me nxënës u identifikua se, motivimi dhe 

angazhimi i nxënësve për të mësuar shumëzimin e numrave përmes kësaj metode ndikoi 

pozitivisht në aftësitë e nxënësve për t'u përqëndruar dhe mësuar. Përqëndrimi ynë në këto 

rezultate pasqyron qëllimet e rëndësishme të përdorimit të metodës së John Napier për 

shumëzimin e numrave për qëllime edukative, që ka potencial për të përmirësuar performancën 

dhe për të rritur angazhimin në aktivitete edukative. Nga kjo vijm në përfundim se metoda e John 

Napier për shumëzimin e numrave përmirëson intuitën e nxënësve, zgjon kuriozitetin e tyre, 

shmang mësimin përmendësh të formulave të panevojshme dhe i vendos konceptet në 

këndvështrimin e duhur historik. Përfundimi diskuton shkallën në të cilën lojërat dhe metodat 

matematike ndikojnë në të nxënit te nxënësit brenda orës së matematikës. Duke u mbështetur në 

objektin e studimit u hartuan edhe pyetjet kërkimore, hipotezat e studimit, qëllimi i tij, variablat 

dhe metodologjia që u përdor për vërtetimin e hipotezave të studimit. Studimi tenton të gjejë 

mënyrat sa më frytdhënëse për mësimnxënien e shumëzimit të numrave dhe zgjidhjen e 

problemeve matematikore duke përdorur metodën matematike të John Napier.  

 

Fjalët kyçe: Metoda e John Napier, të nxënit, matematika, mësimdhënia tradicionale, shumëzimi 

i numrave.   

Qëllimi i studimit 
 

Qëllimi i studimit është të gjejë mënyrat sa më frytdhënëse për mësimnxënien e matematikës dhe 

zgjidhjen e problemeve të shumëzimit duke përdorur metodën e John Napier për shumëzimin e 

numrave. Fokusi i studimit do të përqëndrohet në fushën e zhvillimit matematikor dhe në aftësitë 

matematikore për të nxënë.  

Objektivat e studimit 
 

• Hulumtimi i ndjekjes së ciklit të arsimit fillor nga nxënësit e grupmoshës 11-12 vjeç në 

komunën e Çairit në Shkup.  

• Ndikimi i mësimdhënies tradicionale në lëndën e matematikës të arsimit fillor dhe 

aftësinë e nxënësve për të nxënë.  

• Ndikimi pozitiv që ka qasja e mësimdhënies me bazë metodën e John Napier të 

shumëzimit të numrave në zhvillimin e aftësive matematikore në të nxënit e nxënësve në 

lëndën e matematikës. 

Pyetjet kërkimore të studimit 
 

• Si ndikon mësimdhënia e matematikës në mënyrë tradicionale te nxënësit?  

• Si ndikohet niveli i zhvillimit të aftësive matematikore për të nxënë tek nxënësit e kësaj 

grupmoshe në fushën matematikore me bazë metodën e John Napier të shumëzimit të 

numrave?  

• Sa e përhapur është qasja e mësimdhënies me bazë metodën e John Napier të shumëzimit 

të numrave në arsimin fillor te lënda e matematikës?  

• Si ndikon metoda e John Napier e shumëzimit të numrave në arsimin fillor në aftësitë e të 

nxënit te nxënësit? 

Hipotezat e studimit 
 

Duke u bazuar në qëllimin e hulumtimit paraqesim hipotezën kryesore: 

Hipoteza kryesore: Mësimdhënia përmes metodës së John Napier ndikon në rritjen e aftësisë 

për të nxënë shumëzimin e numrave. 

 

Hipotezat ndihmëse 

• Mësimdhënia bashkëkohore mbi lëndën e matematikës e aktualizon aktivitetin e nxënësit, 

si një faktor i rëndësishëm në zhvillimin e tij.  

• Nxënësit arijnë rezultate të mira me ndjekjen e mësimit përmes metodës së John Napier 

në aspektin e shumëzimit të numrave.  

• Metoda dhe lojërat matematikore lehtësojnë procesin e mësimdhënies. 

 

Variablat 
 

• Variabël e pavarur: Zbatimi i metodës së John Napier për shumëzimin e numrave ndikon 

pozitivisht në mësimnxënien e nxënësve.  

• Variabël e varur: Aftësitë matematikore. 

Metodologjia e studimit 
 

Metodologjia e studimit do të bëhet sipas qasjes së studimit korrelacionale krahasuese mes 

mësimdhënies dhe mësimnxënies së matematikës përmes metodës së John Napier të shumëzimit 

të numrave. Metoda e studimit është hulumtim në veprim e mbështetur nga ajo cilësore. Të 

dhënat e mbledhura nga testet dhe pyetësorët do ti nënshtrohen analizës statistikore, ndërsa 

vëzhgimet në grup dhe në lojë dhe fokus grup do ti nështrohen analizës cilësore. Për mbledhjen e 

të dhënave do të shfrytëzohen disa teknika si: pyetësori për nxënës, pyetësori për mësimdhënësit 

e matematikës, vëzhgimi, kontrolli i detyrave të shtëpisë dhe teste kontrolluese. Metodologjia e 

këtij studimi u zgjodh duke pasur si qëllim kryesor vërtetimin e hipotezës kryesore, pra 

evidentimin e efektit pozitiv të ndjekjes së mësimit përmes metodës së John Napier të 

shumëzimit të numrave në aftësitë matematike dhe për të nxënë që fitojnë nxënësit.  

Rezultatet e studimit 
 

Duke u mbështetur në analizën korrelacionale krahasuese mes mësimdhënies dhe mësimnxënies 

së matematikës përmes metodës së John Napier në aspektin e shumëzimit të numrave si edhe në 

rezultatet e analizës së hulumtimit në veprim e mbështetur nga ajo cilësore në përfundim të 

studimit hipoteza kryesore verifikohet. Marrëdhënia ndërmjet variablave, përfshirja aktive e 

nxënësve në mësimnxënie përmes metodës së John Napier në aspektin e shumëzimit të numrave 

dhe rezultatet e shkëlqyeshme në testet kontrolluese është marrëdhënie statistikisht domethënëse. 

Ndërmjet këtyre variablave ekziston një korrelacion linear pozitiv me vlerë mbimesatare. 

Shumica e nxënësve në mësimin e lëndës së matematikës përmes metodës së John Napier në 

aspektin e shumëzimit të numrave rënditen në nivelet shumë mirë dhe shkëlqyeshëm. Kurse në 

mësimin e matematikës në mënyrë tradicionale shumica e nxënësve rënditen në nivelin 

mjaftueshëm dhe mirë.  Diferenca evidentohet në nivelin shkëlqyeshëm ku mësimi përmes 

metodës së John Napier në aspektin e shumëzimit të numrave ka përparësi. Shumica e nxënësve 

në nxënien e shumëzimit të numrave përmes metodës të John Napier marrin pjesë aktive. Mësimi 

shijohet dhe procesi i të nxënit i realizuar me anë të kësaj metode përjetohet pa stres dhe lodhje 

nga nxënësit. Gjatë këtij procesi nuk shfaqen diferenca domethënëse ndërmjet nxënësve në 

drejtim të kënaqësisë, rregullave të lojës, konkurencës dhe iniciativës. Në fund të studimit 

evidentohen efektet pozitive që ka ndjekja e mësimit në lëndën e matematikës përmes metodës së 

John Napier në fitimin e aftësive matematikore dhe të nxënit e nxënësve. Nga rezultatet 

përfundimtare vërtetojmë se matematika mund të jetë po aq e lehtë për tu mësuar nëse gjendet 

mënyra e drejtë dhe e duhur për shpjegimin e saj. Ne gjithashtu arritëm të ndryshojmë edhe 

bindjet e nxënësve se matematika është e vështirë dhe ata kuptuan se gjithçka në jetë është 

matematikë. Nga çfarë u tha më lart, ky hulumtim dëshmon se mësimdhënësit duhet të 

planifikojnë sa më shumë aktivitete konkrete, të përdorin lojat dhe metodat e ndryshme të 

mësimdhënies sa herë që e shohin të arsyeshme dhe të domosdoshme. 

Rëndësia e studimit 
 

Me anë të këtij studimi do të japim një kontribut të vlefshëm në fushën e arsimit fillor. Përfitues 

nga ky studim mund të jenë nxënësit, prindërit, arsimtarët e matematikës, specialistet e edukimit, 

psikologët, hartuesit e programeve për shkollat fillore. Fusha e arsimit fillor ka nevojë për sa më 

shumë kontribute me studime të tilla. Ky studim do të tregon vlerat që ka mësimdhënia dhe 

mësimnxënia e matematikës në arsimin fillor përmes metodave të ndryshme bashkëkohore të 

mësimdhënies në përgjithësi dhe metodës së John Napier të shumëzimit të numrave në veçanti.  

Organizimi i studimit 
 

Ky studim është organizuar në pesë kapituj. Në kapitullin e parë, që shërben edhe si hyrje, 

trajtohet arsyetimi i problemit dhe definimi i hulumtimi, qëllimi i studimit, objektivat e studimit, 

hipoteza e studimit, nënhipoteza e studimit, pyetjet kërkimore të studimit, variablat, rëndësia e 

studimit, kufizimet e studimit.  

Në kapitullin e dytë shqyrtohet literatura e shfrytëzuar, definicioni i lojërave edukative-

matematike dhe metodës së John Napier të shumëzimit të numrave. 

Në kapitullin e tretë shqyrtohet plani i punës dhe rezultatet e pritshme, metodat dhe dizajni i 

studimit, kampioni i studimit, vrojtimi, testet, besueshmëria dhe vlefshmëria e studimit, etika e 

studimit, kufizimet e studimit.  

Në kapitullin e katërt jepet realizimi i punës së planifikuar, rezultatet e pyetësorit të realizuar me 

mësimdhënësit në disa shkolla fillore të komunës së Çairit, rezultatet testeve kontrolluese pas 

realizimit të mësimit në mënyrë tradicionale, realizimi i orës mësimore me metodën e John 

Napier në aspektin e shumëzimit të numrave, rezultatet e testeve kontrolluese të realizuar me 

nxënësit e klasave të gjashta pas realizimit të orës mësimore me metodën e John Napier në 

aspektin e shumëzimit të numrave, rezultatet e testeve kontrolluese të realizuar me nxënësit e 

klasave të shtata pas realizimit të orës mësimore me metodën e John Napier në aspektin e 

shumëzimit të numrave, rezultatet e pyetësorëve dhe krahasimi i rezultateve dhe në kapitullin e 

pestë, shqyrtohen konkluzionet.  

Abstract 
 

The research aims to discover the improvement of students' achievements in the subject of 

Mathematics in terms of multiplication using the help of John Napier method of number 

multiplication. This research was conducted as part of classroom research with sixth and seventh 

grade students. The context of the research is in some primary schools in the municipality of 

Chair in Skopje. The population covers 400 sixth and seventh grade students. The literature 

identified that learning based on John Napier's method of number multiplication improves 

students' motivation and commitment to positively influence learning in mathematics in general 

and number multiplication in particular. The study focuses on a theoretical approach to studying 

the importance of John Napier's mathematical method of multiplying numbers in student 

learning. From the interviews conducted with students it was identified that, the motivation and 

commitment of students to learn multiplication of numbers through this method had a positive 

impact on students' ability to concentrate and learn. Our focus on these results reflects the 

important goals of using John Napier's number multiplication method for educational purposes, 

which has the potential to improve performance and increase engagement in educational 

activities. From this we conclude that John Napier's method of multiplying numbers improves 

students' intuition, arouses their curiosity, avoids memorizing unnecessary formulas, and places 

concepts in the proper historical perspective. The conclusion discusses the extent to which games 

and mathematical methods affect students' learning within the math class. Based on the object of 

the study, the research questions, the hypotheses of the study, its purpose, the variables and the 

methodology used to validate the hypotheses of the study were also designed. The study tends to 

find the most fruitful ways of learning to multiply numbers and solve mathematical problems 

using John Napier's mathematical method. 

 

Keywords: John Napier method, learning, mathematics, traditional teaching, number 

multiplication. 

Purpose of the study 
 

The aim of the study is to find the most fruitful ways of learning mathematics and solving 

multiplication problems using John Napier's method of multiplying numbers. The focus of the 

study will be on the area of mathematical development and mathematical learning skills. 

 

Objectives of the study 
 

o Research on attending the primary education cycle by students aged 11-12 in the 

municipality of Chair in Skopje. 

o The impact of traditional teaching on the subject of primary education 

mathematics and students' ability to learn. 

o The positive impact that the teaching approach based on John Napier's method of 

multiplication of numbers has on the development of mathematical skills in the 

learning of students in the subject of mathematics. 

 

Study research questions 
 

o How does teaching mathematics traditionally affect students? 

o How is the level of development of mathematical skills to learn affect students in 

this age group in the field of mathematics based on John Napier's method of 

multiplication of numbers? 

o How prevalent is the teaching approach based on John Napier's method of 

multiplying numbers in primary education to the subject of mathematics? 

o How does John Napier's method of multiplying numbers in primary education 

affect students' learning abilities? 

Auxiliary hypotheses 
 

o Contemporary teaching on the subject of mathematics actualizes the student's 

activity, as an important factor in his development. 

o Students achieve good results by following the lesson through the John Napier 

method in terms of number multiplication. 

o Mathematical methods and games facilitate the teaching process. 

 

Variables 
 

o Independent variable: The application of John Napier's method of multiplication 

of numbers has a positive effect on students' learning. 

o Dependent variable: Mathematical skills. 

 

Study methodology 
 

The study methodology will be done according to the comparative study approach comparing 

teaching and learning mathematics through John Napier's method of multiplication of numbers. 

The method of study is action research supported by qualitative one. Data collected from tests 

and questionnaires will be subject to statistical analysis, while group and game observations and 

focus group will be subject to qualitative analysis. Several techniques will be used for data 

collection such as: questionnaire for students, questionnaire for math teachers, observation, 

homework control and control tests. The methodology of this study was chosen with the main 

purpose of proving the main hypothesis, i.e. highlighting the positive effect of learning through 

John Napier's method of multiplying numbers in mathematical skills and learning that students 

gain. 

Study results 
 

Relying on the comparative correlation analysis between teaching and learning mathematics 

through the John Napier method in terms of number multiplication as well as on the results of 

action research analysis supported by qualitative one at the end of the study the main hypothesis 

is verified. The relationship between the variables, the active involvement of students in learning 

through the John Napier method in terms of number multiplication and the excellent results in 

the control tests is a statistically significant relationship. There is a positive linear correlation 

between these variables with above average value. Most students in learning mathematics 

through the John Napier method in terms of number multiplication rank at very good and 

excellent levels. In the teaching of mathematics in the traditional way most students are ranked at 

a sufficient and good level. The difference is evident at the excellent level where learning 

through the John Napier method in terms of number multiplication has advantages. Most 

students take an active part in learning how to multiply numbers through the John Napier 

method. The learning is enjoyed and the learning process realized through this method is 

experienced without stress and fatigue by the students. During this process, there are no 

significant differences between students in terms of pleasure, rules of the game, competition and 

initiative. At the end of the study, the positive effects of attending mathematics through John 

Napier's method on the acquisition of mathematical skills and student learning are highlighted. 

From the final results we prove that mathematics can be just as easy to learn if the right and 

proper way is found to explain it. We also managed to change the students' beliefs that 

mathematics is difficult and they realized that everything in life is mathematics. From what was 

said above, this research proves that teachers should plan as many concrete activities as possible, 

use different games and teaching methods whenever they see fit and necessary. 

Importance of the study 
 

Through this study we will make a valuable contribution in the field of primary education. 

Beneficiaries of this study can be students, parents, math teachers, education specialists, 

psychologists, curriculum developers for primary schools. The field of primary education needs 

as many contributions as possible with such studies. This study will show the values that the 

teaching and learning of mathematics has in primary education through various contemporary 

teaching methods in general and John Napier's method of multiplying numbers in particular. 

 

Organization of the study 
 

This study is organized into five chapters. The first chapter, which also serves as an introduction, 

deals with problem reasoning and research definition, study purpose, study objectives, study 

hypothesis, study research questions, variables, study relevance, study limitations. 

The second chapter examines the literature used, the definition of educational-mathematical 

games and the John Napier method of number multiplication. 

The third chapter reviews the work plan and expected results, study methods and design, study 

sample, survey, tests, study reliability and validity, study ethics, study limitations. 

In the fourth chapter is given the realization of the planned work, the results of the questionnaire 

realized with the teachers in some primary schools of the municipality of Chair, the results of the 

control tests after the realization of the teaching in the traditional way, the realization of the 

lesson with the method of John Napier in terms of multiplication of numbers, the results of 

control tests performed with sixth grade students after the realization of the lesson with the 

method of John Napier in terms of multiplication of numbers, the results of control tests 

performed with seventh grade students after the realization of the lesson with John Napier's 

method in terms of number multiplication, questionnaire results and comparison of results and in 

the fifth chapter, the conclusions are examined. 

Kapitulli I 

1.1. Hyrje 
 

 Përmes këtij hulumtimi, do të prezentojmë efektet e zbatimit të metodës së John Napier në 

aspektin e shumëzimit të numrave. 

Mësimdhënësit duhet t'i kushtojnë më shumë vëmendje ndërgjegjësimit të nxënësve për 

zhvillimin e aftësive të të nxënit në aspektin e shumëzimit të numrave dhe shprehitë e studimit, 

njohjen dhe analizimin e problemeve gjatë shumëzimit të numrave dhe parashikimin e zgjidhjeve 

për to.  

Çdo fëmijë është një tërësi unike aftësish, talentesh dhe kufizimesh. Tema e këtij hulumtimi 

është e motivuar nga përvoja ime e përditshme me nxënës dhe me të nxënit e lëndës së 

matematikës. Poashtu duke u bazuar edhe në një intervistë me mësuesit e matematikës të klasës 

së gjashtë dhe të shtatë, erdhëm në përfundim se hasim disa pengesa gjatë orës së matematikës. 

Pengesa kryesore ka të bëjë me entuziazmin e nxënësve në të mësuar shumëzimin e numrave. 

Roli i mësimdhënësve është të punojnë për të siguruar që mjedisi dhe përmbajtja e orës së 

matematikës të plotësojnë nevojat e nxënësve dhe të përparojnë personalisht. Bazuar në atë 

informacion, vëzhgimi kryhet në disa shkolla fillore të komunës së Çairit në Shkup dhe rezultati 

tregon se gjatë procesit të të mësuarit, nxënësit duket se janë entuziastë për të ndjekur mësimin 

kur mësimi zhvillohet me metoda dhe teknika bashkëkohore të të mësuarit. Padyshim që zbatimi 

i metodave dhe teknikave moderne të mësimdhënies rrit kureshtjen e nxënësve për matematikën 

gjegjësisht për shumëzimin e numrave dhe rrit kuptueshmërinë e tyre mbi bazën e njohurive 

matematikore. Në përputhje me tendencat mësimore matematika supozohet që ti ndihmojë 

nxënësit të kuptojnë dhe zgjidhin problemet e përditshme.[41]  

Të mësuarit është një proces për krijimin e njohurive dhe zbatimin e tyre në jetën e përditshme 

(Steinkuehler, 2010).[43] Matematika pa dyshim mbetet shumë e rëndësishme për të gjitha 

disiplinat dhe fushat e punës të studimit njerëzor (Odili, 2006). [22] Roli i rëndësishëm i 

matematikës në jetë e bën shkencë e cila duhet të mësohet nga çdo individ duke filluar nga niveli 

parashkollor.  

Një vlerë të jashtëzakonshme në fitimin e aftësive matematikore dhe të nxënin që fitojnë nxënësit 

në arsimin fillor ka edhe përdorimi i metodës së John Napier për shumëzimin e numrave. Brenda 

orës së matematikës, nxënësit shpesh shfaqnin motivim dhe angazhim të përmirësuar për të 

mësuar kur metoda matematike e John Napier u aplikuan në orën e matematikës. 

Në hulumtimin e tanishëm, ne do të interesohemi se si metoda e John Napier e shumëzimit të 

numrave do të ndikoj në mësim, performanca e lojës dhe motivimi në krahasim me 

mësimdhënien tradicionale. Mësimdhënia tradicionale në këtë rast është përshkruar si joefektive. 

Në kuptimin didaktik të fjalës, si tradicionale konsiderohet mësimdhënia që bazohet në 

dominimin e arsimtarit gjatë orës mësimore përmes ligjërimit dhe formave të tjera të prezencës 

dhe mbizotërimit.[49] Në mënyrë tradicionale të mësimdhënies, idetë paraqiten në mënyrë 

teorike pa pasur mundësi që nxënësit të përfshihen në aktivitete në klasë siç janë:  zgjidhja e 

problemeve, lojëra dhe eksperimente laboratorike (Euler, 2011).[43] Sipas kësaj praktike 

mësimore, nxënësit qëndrojnë nën hijen e arsimtarit si dëgjues pasivë, të lidhur për bankat 

shkollore e të kthyer në drejtim të mësuesit, i cili është edhe protagonisti kryesor i orës 

mësimore.[49] Mësuesit dhe studiuesit e matematikës që punojnë me fëmijët në fëmijërinë e 

hershme  kanë njohur dhe mbrojtur prej kohësh nevojën për të përfshirë metoda dhe loja të 

ndryshme matematike gjatë procesit të mësimdhënies së matematikës. 

Duke u nisur nga qasjet bashkëkohore për të mësuar këtu do ta rekomandojmë zbatimin e 

aktiviteteve kërkimore dhe gjithsesi metodën e John Napier në aspektin e shumëzimit të 

numrave, si një metodë e mësimdhënies. Ky aktivitet në mësimdhënien bashkëkohore të 

matematikës mundëson interes të zmadhuar te nxënësit, të cilët nëpërmjet kësaj metode në 

mënyrë spontane përpiqen dhe i përvetësojnë njohuritë, shkathtësitë dhe vetitë e reja të parapara 

në aspektin e shumëzimit të numrave nga qëllimet e mësimit.  

Mësimdhënia bashkëkohore mbi lëndën e matematikës e aktualizon aktivitetin e nxënësit, si një 

faktor i rëndësishëm në zhvillimin e tij. Nga kjo rrjedh se parakusht për praktikë të suksesshme 

mësimore në lëndën e matematikës është përcaktimi i aktiviteteve të cilat do të mundësojnë 

stimulim pozitiv në zhvillimin e çdo nxënësi. Prandaj, në orën e matematikës duhet të zbatohen 

punë praktike, aktivitete të pavarura dhe kognitive.[1] Mësimi i matematikës po zhvillohet në 

kushte që ndryshojnë me shpejtësi, është e nevojshme të kërkojmë zgjidhje optimale didaktike 

dhe arsimore që përmbajnë qëllime, forma dhe metoda mësimore që lejojnë përgatitjen e 

nxënësve për t'u përballur me sfidat e botës bashkëkohore. Organizimi i duhur i orës së 

matematikës, lehtëson të menduarit logjik dhe shprehjen e ideve, organizimin e punës së vet, 

planifikimin dhe organizimin e procesit mësimor, bashkëpunimin dhe përgjegjësinë e cila i 

përgatit për jetë në një botë moderne dhe mundëson të kryejnë shumë punë.[41] Metoda e John 

Napier mund të lehtësoj matematikën pasi që ajo largon mërzinë, tensionin dhe krijon një 

atmosferë miqësore e cila lejon rritjen e aftësisë dhe njohuritë për shumëzimin e numrave.  

Metoda e John Napier bazohet mbi një algoritëm të prezantuar nga John Napier, i cili ishte një 

ekspert i Matematikës i cili gjeti këtë algoritëm dhe krijoi mjet posaçërisht për të llogaritur 

shumëzimin. Në radhë të parë, mjeti synon të shumëzohet në sistemin dhjetor. Emri i tij është 

marrë fillimisht nga shpikësi, John Napier i lindur në kështjellën Merchiston në vitin 1550. Në 

librin e tij, të titulluar Rabdologiae, Napier shpjegon se si llogaritet duke lëvizur “kockat”, dhe 

pastaj ato emërtohen si shkopinjt e John Napier.  

Duke kërkuar të kuptojmë se si mësimdhënia e matematikës përmes metodës së John Napier në 

aspektin e shumëzimit të numrave, mund të ndikojë në motivimin e nxënësve sigurohet një 

përmbledhje e literaturës së shfrytëzuar. Poashtu si pasojë, ndikimi i mësimdhënies së 

matematikës përmes metodës e John Napier në aspektin e shumëzimit të numrave, u hulumtua 

për të identifikuar ndikimin që mund të ketë në motivimin dhe angazhimin e nxënësve dhe 

rrjedhimisht të mësuarit. Si pasojë, hulumtimi i ndikimit të metodës së John Napier për 

shumëzimin e numrave në mësimdhënien e matematikës, u bë qëllimi kryesor i këtij punimi. 

Metoda e John Nepier në aspektin e shumëzimit të numrave shkakton interes te nxënësi, e 

aktivizon vëmendjen dhe në atë mënyrë e mundëson që mësimi të jetë i organizuar dhe i drejtuar. 

Duke mësuar nëpërmjet metodës të John Napier në aspektin e shumëzimit të numrave nxënësit 

përpiqen për realizimin e aktiviteteve të lojës, kurse kështu i përvetësojnë njohuritë dhe 

shkathtësitë e domosdoshme që nevojiten për realizimin e tyre.  

1.2. Arsyetimi i problemit dhe definimi i hulumtimi 
 

Qëllimi i punimit është studimi i njohurive dhe kushteve të mësimdhënësve të matematikës për 

zhvillimin e tij në raport të drejtpërdrejtë me praktikat e mësimdhënies. Ne diskutojmë 

perspektivat didaktike më të gjera të integrimit të lojërave. Studimi synon të evidentojë mënyrat 

sa më frytdhënëse për mësimnxënien e shumëzimit të numrave dhe e zgjidhjes së problemeve 

matematikore duke përdorur metodën e John Napier të shumëzimit të numrave. Fokusi i studimit 

është përqëndruar në fushën e zhvillimit matematikor dhe në aftësitë matematikore për të nxënë 

në aspektin e shumëzimit të numrave. 

Si mësimdhënëse e matematikës, kam luftuar të di se çfarë mund të bëj për të rritur nivelin e 

motivimit të nxënësve të mi në lidhje me mësimin e matematikës. Një aspekt i rëndësishëm i 

punës sime, si një mësimdhënëse e matematikës, është të përfshij metoda dhe forma të ndryshme 

në mësimet e mia për të përmirësuar perceptimin e nxënësve të mi për mjedisin e të mësuarit dhe 

qëndrimet e tyre ndaj matematikës. 

 Problemet tipike të nxënësve në lëndën e matematikës janë:  

• dobësi me aftësi thelbësore matematikore,  

• shkëputje,  

• jo të bindur plotësisht për rëndësinë,  

• nuk janë plotësisht të vetëdijshëm për vetë dobësitë.  

Pra, si pjesë e strategjisë më të gjerë, përmes metodës së John Napier në aspektin e shumëzimit 

të numrave nxënësit përfituan:  

• rritjen e aftësisë për të kuptuar shumëzimin e numrave, 

• kënaqësi dhe argëtim gjatë zgjidhjes së detyrave nga shumëzimi i numrave.  

Të gjithë jemi të vetëdijshëm për rëndësinë e lëndës së matematikës dhe lidhjes së saj me të 

gjitha fushat e jetës, edhe pse shpesh akoma pa u njohur fare me lëndën e matematikës, krijohet 

paragjykimi për këtë lëndë. Nxënësve shpesh u kërkohet që të mësojnë procedura matematikore, 

rregulla dhe definicione pa e kuptuar përse e bëjnë një gjë të tillë. Ata jo gjithmonë arrijnë t’i 

kuptojnë shprehjet, fjalët dhe simbolet matematikore.[4] Për këtë arsye është shumë e 

rëndësishme sidomos në arsimin fillor që të përdoren metoda, forma dhe loja didaktike të 

ndryshme interesante për mësimdhënien e matematikës me qëllim që nxënësit ti kuptojnë 

përmbajtjet matematike dhe të fitojnë bindje të mirë dhe vetëbesim të lartë sa u përket aftësive të 

tyre për matematikën. 

Metoda e John Napier e shumëzimit të numrave shkakton interes te nxënësi, e aktivizon 

vëmendjen dhe në atë mënyrë e mundëson që mësimi të jetë i organizuar dhe i drejtuar.  

Ndihmoni fëmijët për të mësuar matematikë! “Pse?”  

Kjo është një pyetje që ne arsimtarët përpiqemi gjithmonë për t’iu përgjigjur. Është mirë që 

fëmijët të pyesin. Ata duhen inkurajuar për këtë, sepse kjo është mënyra më e mirë për të 

mësuar. Të gjithë fëmijët kanë dy burime shumë të rëndësishme për të mësuar: kuriozitetin dhe 

imagjinatën. Është detyrë e çdo arsimtari të zgjojë tek fëmija dëshirën për të mësuar, duke 

inkurajuar imagjinatën dhe kuriozitetin e tyre.[52] 

Edukimi në shkollë fillore paraqet bazën e procesit të edukimit nëpërgjithësi, e cila po qe stabile 

dhe e shëndosh shumë më lehtë mund të vihen kate mbi të. [47] Matematika është lëndë e cila 

nuk mund të mësohet, nëse informacioni i fituar nuk zbatohet në zgjidhjen e detyrave dhe 

problemeve të ndryshme praktike. [50]      

Në matematikë, mbledhja, zbritja, shumëzim dhe pjesëtimi janë baza mbi të cilat formohen 

themelet e të nxënit në shkollë fillore. Prandaj gjatë mësimdhënies së këtyre koncepteve duhet 

pasur shumë kujdes. 

Përmes metodës së John Napier nxënësit mësojnë të mendojnë në mënyrë kritike dhe të zgjidhin 

problemet përmes provës dhe gabimit të shumëzimit të numrave. Gjerësisht matematika mund të 

përcaktohet si të kuptuarit e kuptimit të numrave dhe marrëdhënies midis numrave. Studiuesit e 

arsimit të matematikës kohët e fundit i kanë kushtuar vëmendje rritjeve të njohurive dhe 

praktikave të mësuesve të matematikës.  

Kapitulli II 

2.1. Shqyrtimi i literaturës 
 

Matematika është një mjet esencial në shumë fusha si shkencat natyrore, inxhinieria, mjekësia, 

financa dhe shkencat sociale. Ajo mësohet në të gjitha vitet e shkollimit. Nëpërmjet mësimit të 

matematikës, nxënësi do të marrin njohuri mbi numrat, figurat, hapësirën, masat, mënyrën e 

përdorimit të të dhënave etj. Disa nxënës e duan matematikën, sepse gjejnë kënaqësi intelektuale 

dhe estetike që ajo ofron. Të tjerët, megjithatë, mendojnë se nuk mund ta kuptojnë botën e 

numrave dhe operacioneve matematikore. [4] 

Ekziston një numër i konsiderueshëm i hulumtimeve që mbështesin përdorimin e ndërhyrjeve jo-

tradicionale, të tilla si lojërat si një metodë e vlefshme mësimore (Glynn, Price & Owens, 2005; 

Kumar & Lightner, 2007) [11] Siç tregohet nga studimet, lojërat matematike mund të përbëjnë 

mjete të dobishme në edukimin e matematikës pasi ato mbështesin të kuptuarit e fëmijëve për 

konceptet themelore, por gjithashtu i motivojnë ata të shohin pozitivisht rrjedhën e 

matematikës.[35] 

Duke kërkuar të kuptojmë se si mësimdhënia e matematikës përmes metodës së John Napier në 

aspektin e shumëzimit të numrave, mund të ndikojë në motivimin e nxënësve sigurohet një 

përmbledhje e literaturës së shfrytëzuar. Poashtu si pasojë, ndikimi i mësimdhënies së 

matematikës përmes metodës së John Napier, u hulumtua për të identifikuar ndikimin që mund të 

ketë në motivimin dhe angazhimin e nxënësve dhe rrjedhimisht të mësuarit në aspektin e 

shumëzimit të numrave.  

Dekada e fundit, studiuesit dhe arsimtarët kanë treguar interes të veçantë për përdorimin e 

metodës të John Napier në edukimin e matematikës, në përpjekje për të siguruar karakter arsimor 

për argëtim gjatë mësimit të shumëzimit të numrave.[35] Ky kontekst na ndihmon të 

identifikojë dhe kuptojmë efektin pozitiv të metodës së John Napier.[46] Siç tregohet nga 

studimet, metoda e John Napier përbën mjet të dobishëm në edukimin matematikor të nxënësit 

pasi që ato mbështesin të kuptuarit e nxënësve për konceptet themelore në aspektin e shumëzimit 

të numrave, por gjithashtu i motivojnë ata të shohin pozitivisht rrjedhën e matematikës në 

aspektin e shumëzimit të numrave. 

Hulumtimet e fundit mbi edukimin e matematikës tregojnë se nxënësit përballen edhe me 

vështirësi për të kuptuar konceptet e shumëzimit të numrave dhe për të zhvilluar të menduarit 

logjik si dhe strategji për t'u marrë me problemet e matematikës në aspektin e shumëzimit të 

numrave.[45] 

Studimet sugjerojnë se sa më gjatë fëmijët të mundohen të luftojnë me këto mësime pa ndihmën 

e duhur, aq më të pakta janë shanset e tyre për të arritur moshatarët.[18] 

Përmirësimet në pjesëmarrje dhe motivim në orën e matematikës kur mësimi realizohet përmes 

metodës së John Napier në aspektin e shumëzimit të numrave janë të qarta në krahasim me 

sjelljen dhe angazhimin e zakonshëm të nxënësve gjatë mësimit të matematikës. [41] Metoda e 

John Napier në aspektin e shumëzimit të numrave brenda orës së mësimit mund të promovoj 

mësim të pavarur dhe bashkëpunues efektiv dhe pozitiv.  

Nëse përdorimi i metodës së John Napier në aspektin e shumëzimit të numrave mund të 

ndihmojë në përmirësimin e performancës së nxënësve, kështu, mësuesit duhet të zbatojnë këtë 

metodë matematikore si ndihmë të tyre mësimore dhe do të përfitojnë nga të gjithë nxënësit.[22] 

Duke konsultuar literaturë të ndryshme lidhur me çështjen time të hulumtimit, kam vërejtur se 

problemi nuk ekziston vetëm në shoqërinë tonë, por është i pranishëm edhe në shoqëritë më të 

zhvilluara. 

Në përgjithësi, studimet tregojnë se mësimet e lëndës së matematikës përmbajnë shumë formula 

dhe figura. Nxënësit kanë frikë poashtu dhe urrejtje për mësimin e matematikës veçanërisht kur 

nuk kuptohen simbolet, shenjat dhe formulat matematikore.  Kjo promovon qëndrim negativ dhe 

performancë të dobët për këtë lëndë (Kankia, 2008). Hulumtimet kanë treguar gjithashtu se 

nxënësit mbajnë qëndrim të dobët ndaj të mësuarit të matematikës (Hostestein & wetch, 1989; 

Ebenezer & Zeller, 1993) të cituar nga Ogwu (2003). Mirëpo ekzistojnë shumë lojëra dhe 

metoda matematike që mprehin mendimin logjik të një personi.[37] Rëndësia e matematikës dhe 

lidhshmëria me të gjitha fushat e jetës është e madhe. Prandaj përmirësimi i mësimdhënies së saj 

është sfida kryesore që e ka përpara vetes secili mësimdhënës.[4] 

Tom Lehrer (1972) po ashtu thekson se një vizatim dhe prekje e objektit konkret vlen më shumë 

se 1000 fjalë, andaj sa herë që ofrohet një mundësi e tillë ta shfrytëzojmë sepse kështu 

matematika bëhet më e lehtë.[4] 

 

2.2. Lojërat edukative  
 

Historikisht zhvillimi i edukatës dhe arsimit që nga lashtësia dhe deri në ditët tona ka qenë në 

vijimësi një problem jetik.[51] Ekziston një organ i rëndësishëm hulumtues që mbështet përdorimin 

e ndërhyrjeve jo-tradicionale, siç janë lojërat si një metodë e vlefshme mësimore (Glynn, Price & 

Owens, 2005; Kumar & Lightner, 2007).[25] Lojërat edukative janë përcaktuar si "një veprimtari 

e këndshme shoqërore me qëllime, rregulla dhe objektivat edukative” (Steven & Cary 1994).[21] 

Lojërat matematikore janë 'veprimtari' që përfshijnë sfidë për nxënësit, kanë një sërë rregullash 

që duhet të ndjekin, kanë zgjidhje të ndryshme dhe kanë një grup objektivash njohës (Oldfield, 

1992).[43] 

Vlera e madhe e lojërave edukativo-matematikore qëndron në faktin se ajo ka forcë për të 
zgjidhur probleme të vështira.[48]  

Lojëra që kanë përmbajtje matematikore ose përfshijnë procese matematikore nuk janë 

detyrimisht lojëra matematikore. Për shembull, lojërat e Monopoly dhe Scrabble përfshijnë 

llogaritjen dhe strategjitë e maksimizimit të pikëve, por ato janë jo në thelb lojëra matematikore 

dhe kanë pak vlerë mësimore.[7]   

Lojërat edukative janë përcaktuar si "një veprimtari e këndshme shoqërore me qëllime, rregulla 

dhe objektivat edukative” (Steven & Cary 1994).[21] Lojërat dhe matematika janë të lidhura 

sepse secila ka rregulla që përfshijnë përvoja, stërvitje dhe zbatim praktik.[22] 

Lojërat matematike mund të kapin dhe mbajnë vëmendjen e një lojtari për periudha të gjata 

kohore, duke nxitur atë që e kanë quajtur "gjendje rrjedhëse".[40] Lojërat didaktike kontribuojnë 

në zhvillimin e përgjithshëm të fëmijës: ata drejtojnë vëmendjen e tyre kur perceptimi dhe 

respektimi i objektit janë në pyetje kur krahasohen ngjashmëritë dhe dallimet, duke inkurajuar 

fantazinë dhe krijimtarinë.[29]  

Luajtja e lojërave matematike gjithashtu mund të ndihmojë nxënësit të zhvillojnë aftësitë 

shoqërore. Kur nxënësit luajnë lojëra në bashkëpunim, ata kanë mundësi të dëgjojnë të tjerët, të 

ndajnë ide dhe të sqarojnë mendimin e tyre. [33] 

Lojërat matematike përbëjnë mjete të dobishme, pasi që fëmijët mësojnë që në moshë të re se si 

të ndjekin strategji specifike për të arritur objektin e tyre.[42] Lojërat matematikore ofrojnë një 

alternativë tërheqëse për metodologjitë standarde të mësimdhënies dhe angazhojnë nxënësit në 

kontekstet e të mësuarit konstruktivist. (Kanes, 1991).[15] 

Për më tepër, nxënësit të cilët përdorën metodën e John Napier në aspektin e shumëzimit të 

numrave jo vetëm që shfaqnin kënaqësi dhe motivim, por zhvilluan qëndrime më pozitive ndaj 

mjeteve të të mësuarit rreth rastësisë me ulje të ankthit të matematikës që lidhet me temën. Pra, 

ato e përjetuan këtë metodë si një lojë didaktike shumë argëtuese dhe interesante. 

 

2.3. Metoda e John Napier për shumëzimin e numrave 
 

Llogaritësi i parë praktik në botë, një që mund të shumëzojë, të ndajë dhe të gjejë rrënjë u 

zhvillua në Angli gjatë pjesës së fundit të shekullit të XVI - të.[53] Metoda e John Napierit është 

një metodë që e bën të thjeshtë shumëzimin e numrave. Kjo metodë e shumëzimit është përdorur 

më shumë se 300 vjet deri në shpikjen e llogaritësve mekanikë.[14] 

Metoda e Napierit është një metodë që e thjeshtëson shumëzimin e numrave të mëdhenj. 

Karakteristika kryesore e metodës të John Napier e shumëzimit të numrave është fakti që 

përmbajtja mësimore është mjegulluar me lojë.[26] 

John Napier kontribuoi në shumë fusha të shkencës dhe filozofisë. Shpikjet dhe zbulimet e tij 

matematikore hodhën një pjesë të konsiderueshme të themelit të shkencës moderne 

kompjuterike.[55] Napier është padyshim një nga më të mëdhenjtë e matematikanëve të 

hershëm. Duke punuar vetëm në ekuivalentin britanik të "outback", në një kohë kur një person 

mesatar ndoshta nuk mund të shumëzonte 5 me 5, ai zhvilloi atë që përfundimisht u bë 

infrastruktura themelore e matematikës moderne, me një kuptim të mprehtë që aritmetika ishte 

hapi thelbësor gur për të gjithë kuptimin më të madh matematikor të universit.[53] 

Kockat përbëhen nga një "pllakë" dhe një grup "shufra". Napier përshkroi tre pllaka: një për 

shumëzimin dhe pjesëtimin, një për rrënjët katrore dhe një për rrënjët e kubit. Pasi shufrat që 

përfaqësojnë një numër të vendosen në pllakë, kërkohet vetëm mbledhje ose zbritje e thjeshtë për 

të zgjidhur çdo problem të paraqitur.[53] 

 

Figura 2.3.1. Eshtrat e John Napier [56] 

“Eshtrat” e Napierit, të quajtura edhe shufra Napieri ose shkopinj Napier, janë shufra të 

numëruara të cilat mund të përdoren për të kryer shumëzimin e çdo numri me një numër 1-9.[54] 

Siç tregohet në figurën e më sipërme, pllaka e shumëzimit dhe pjesëtimit janë thjesht numrat 1 

deri 9 të shkruar në kolonën vertikale më të majtë. Në këtë grup “eshtrash”, pllaka është ngjitur 

në anën e majtë të kutisë dhe është identike me një shufër. Dhjetë shufrat janë etiketuar në pjesën 

e sipërme me numrat 0 deri në 9. Ndërsa secila shufër ka katër anë, secila e shkruar me një 

numër të ndryshëm, duke lejuar llogaritjet me disa numra që kanë shifra të dublikuara. Gjatësia e 

shufrave është e ndarë në dhjetë rreshta, secila me një vijë diagonale të shkruar. Numrat në 

secilën rresht janë produkt i numrit të shufrës shumëzuar me numrin e rreshtit të lexuar nga 

pllaka.  

                       Figura 2.3.2. Algoritmi i John Napier [53] 

Në shembullin më lart, çdo hyrje e shufrës është trefishi i numrit të rreshtit. Vija diagonale ndan 

shifrën më domethënëse dhe shifrën më pak të rëndësishme të produkteve.[53] 

Shumëzimi i numrave të mëdhenj mund të jetë i ndërlikuar për nxënësit. Por pasi të mësojnë 

metodën e John Napier, ata do të shohin se sa argëtuese dhe freskuese mund të jetë shumëzimi i 

numrave.  Është një proces i shpejtë dhe i lehtë që nxënësit shumë shpejt mund ta mësojnë. [16] 

Një numër që do të shumëzohet vendoset nga shufrat dhe secila shifër e shumëzuesit të tij 

zgjidhet nga pllaka. Me fjalë të tjera, shifrat në pllakë prodhojnë shumëfisha të vlerës së treguar 

në shufra. Produkti lexohet pasi vlerat e treguara në diagonale të shtohen së bashku.  

Figura 2.3.3. Shumëzimi i numrave me metodën e John Napier [53] 

Duke parë rreshtin e parë në pllakë, ne shohim se 1 x 3579 është, në të vërtetë, 3579 siç lexohet 

në të gjithë atë rresht. Duke parë rreshtin e dytë në vend, zbulojmë se dy herë 3579 është 7158. 

Kjo përgjigje lexohet vetëm pasi të shtoni vlerat në diagonalet në rreshtin 2 të pllakës.  

Kolona e parë diagonale mban një tetë, dhe kështu shifra më pak e rëndësishme është tetë. Duke 

shkruar këtë, atëherë diagonalet e shtuara duke shkuar majtas, djathtas, jep zgjidhjen si 0, 7, 1, 5, 

8 ose 7158. 

Shumëzuesit shumë shifrorë përpunohen në të njëjtën mënyrë, shifër për shifër. Këto rezultate 

duhet të shkruhen dhe të zhvendosin një kolonë ashtu si në lapsin e zakonshëm dhe aritmetikën e 

letrës. Pasi të jenë shumëzuar të gjithë numrat, shumat e pjesshme shtohen për të gjetur 

rezultatin. Në këtë mënyrë kockat eleminojnë nevojën për të njohur ose kuptuar tabelat e 

shumëzimit tërësisht sepse shumëzimi është zëvendësuar nga një procedurë e thjeshtë.[53] 

Kapitulli III  

3.1. Plani i punës dhe rezultatet e pritshme 
 

Realizimi i këtij punimi do të mundësohet përmes hulumtimit dhe shqyrtimit të literaturës 

adekuate, të cilët përmbajnë kapituj të veçantë për shqyrtimin e literatures. Gjithashtu, metoda e 

kërkimit online për këtë temë do të ndikoj në realizimin e mirëfillt të temës së magjistraturës. Në 

këtë punim së pari është paraqitur një qasje teorike sa i përket mësimdhënies përmes metodës të 

John Napier te shumëzimi i numrave dhe kushtet për zhvillimin e saj. Si rezultat, ky material i 

furnizon mësuesit me informata që mund të jenë të dobishme për të kuptuar më mirë natyrën e 

metodës së John Napier për shumëzimin e numrave, aktivitetet dhe rolin e kësaj metode në 

mësimdhënien e shumëzimit të numrave. 

Në fazën e parë të hulumtimit është përpiluar një pyetësor për mësuesit duke dashur të kuptojmë 

situatën aktuale dhe mendimet e tyre për disa çështje lidhur me mësimdhënien e matematikës.  

Do të vazhdohet vëzhgimi i materialeve të disponueshme siç janë testet, detyrat e shtëpisë dhe të 

klasës si dhe vëzhgimi i drejtpërdrejtë i nxënësve duke krahasuar rezultatet e arritura nga 

mësimdhënia tradicionale.  

Në fazën e dytë do të përpilohet plani i veprimit, duke u munduar që të respektohet planprogrami 

mësimor dhe të shfrytëzohen materiale të ndryshme dhe mjete të nevojshme. 

Në fazën e tretë do të zhvillohet një anketë me nxënësit për të parë rezultatet dhe përshtypjet 

lidhur me mënyrën e re të trajtimit të problematikave nga shumëzimi i numrave. Poashtu, do të 

zhvillohet një test dhe ushtrime kontrolluese për të parë cilat janë rezultatet e nxënësve pas 

mësimit të shumëzimit të numrave përmes metodës së John Napier. Në fund do të bëhet 

krahasimi i rezultateve të arritura dhe do të nxirren përfundime. 

3.2. Metodat dhe dizajni i studimit 
 

Metodologjia e këtij studimi u zgjodh duke pasur si qëllim kryesor vërtetimin e  hipotezës 

kryesore, pra mësimdhënia përmes metodës së John Napier ndikon në rritjen e aftësisë për të 

nxënë shumëzimin e numrave. Në dizajnimin e studimit do përfshihen nxënësit e disa shkollave 

fillore të komunës së Çairit në qytetin e Shkupit. Përfshirja e tyre në dizajnim do të bëhet për të 

matur variablat e përcaktuar si të pavarur dhe të varur. Dizajni i studimit është bërë sipas qasjes 

së studimeve korrelacionale-krahasuese ku synohet të gjëndet ndikimi i ciklit të plotë të 

shpjegimit të shumëzimit të numrave përmes metodës së John Napier duke krahasuar rezultatet e 

nxënësve nga testet kontrolluese nga mësimdhënia dhe mësimnxënia në mënyrë tradicionale dhe 

nga mësimdhënia dhe mësimnxënia përmes metodës të John Napier për shumëzimin e numrave. 

Ky dizajn i hulumtimit është mjaft i pranishëm në hulumtimet që bëhen në fushën e edukimit. 

(Gav, Mills dhe Airasian 2006). Të dhënat e mbledhura nga testet dhe pyetsorët do ti 

nënshtrohen analizës statistikore, ndërsa vëzhgimet në grup dhe në lojë do ti nështrohen analizës 

cilësore. Studimi është dizajnuar për të matur ndikimin e  metodës të John Napier në rritjen e 

aftësisë për të nxënë shumëzimin e numrave dhe është kryesisht një studim empirik pasi 

hipotezat e formuluara testohen duke u bazuar në të dhënat e marra nga matjet me anë të testeve, 

vëzhgimeve dhe pyetsorëve. 

3.3. Kampioni i Studimit 
 

Popullata e këtij studimi përfshin nxënësit që ndjekin mësim në disa shkolla fillore të komunës 

së Çairit në Shkup, edhe atë nxënësit nga shkollat fillore: “Liria”, “7 Marsi”, Imri Elezi” dhe 

“Hasan Prishtina”. Bëhet fjalë për një numër prej rreth 400 nxënësish që  kanë ndjekur vitin 

shkollor 2019 - 2020. Studimi ynë do të bëhet midis nxënësve të grupmoshës 11-12 vjeçare pra 

të klasave të gjashta dhe të shtata. 

3.4. Vrojtimi   
 

Vrojtimi është një instrument për të njohur plotësisht mënyrën se si zhvillohet procesi. Vrojtimi 

është zhvilluar në kabinetet e matematikës pa ndërhyrje sforcuese me qëllim që të ofrojë një 

rezultat sa më afër të vërtetës. Vrojtimi është një metodë e vazhdueshme pune që përdoret në 

shkollë për të njohur sa më mirë nxënësin dhe për të ndërtuar një punë indivuduale me nxënësin 

në përputhje me aftësitë, nevojat dhe interesat e tij. Në momentin që është kryer vrojtimi, kemi 

përcaktuar fushën që do të vrojtohet. Ishte shumë e rëndësishme që gjatë vrojtimit nxënësi të mos 

ndjehej i vrojtuar dhe të zhvillonte normalisht veprimtarinë e tij. Edhe gjatë realizimit të metodës 

qëndrova pasive me qëllim që të arij një zhvillim sa më natyral të lojës. Nxënësit janë të mësuar 

me këto lloj metodash dhe gjatë realizimit të metodës së John napier nuk u hasen probleme.    

3.5. Testet kontrolluese  
 

Testet kontrolluese u konceptuan dhe u përgatitën ashtu që të japin pasqyrë sa më të qartë sa u 

përket njohurive të fituara të nxënësve për shumëzimin e numrave. Testet na krijuan mundësi për 

të mbledhur informacion dhe për ta përpunuar nga ana sasiore. Testi perveç avantazheve të 

lartëpërmendura, përmban në vetvete ankth dhe stres gjë që mund të ketë ndikuar në punën e 

realizuar nga nxënësit.  

3.6. Besueshmëria dhe vlefshmëria e studimit 
 

Studimi i dizajnuar për të matur ndikimin e metodës të John Napier për shumëzimin e numrave 

në rritjen e aftësive për të nxënë te nxënësit është kryesisht një studim empirik pasi hipotezat e 

formuluara testohen duke u bazuar në të dhënat e marra nga matjet me anë të testeve, 

vëzhgimeve dhe pyetsorëve. Për të realizuar këtë studim është bërë një punë sistematike që kanë 

ndjekur njëra tjetrën, edhe atë: 

1) përcaktimi i problemit,   

2) shqyrtimi i literaturës,   

3) formulimi i hipotezave,   

4) mbledhja e të dhënave parësore,   

5) diskutimi i të dhënave,   

6) nxjerrja e përfundimeve dhe rekomandimeve. 

Vlefshmëria e brendshme e studimit garantohet se të gjithë të dhënat i nënshtrohen një analizë 

statistikore të bërë në përputhje me dizajnimin e studimit. Vlefshmëria e jashtme e studimit 

garantohet pasi gjetjet dhe përfundimet e studimit mund të përgjithësohen edhe në popullata të 

tjera studimore me këto specifika. Besueshmëria e brendshme dhe e jashtme e studimit sigurohet 

nga gjetjet e tij që janë të vlefshme edhe për studiues të tjerë që do të studiojnë këtë fushë. Në 

realizimin e këtij studimi janë ndjekur me përpikshmëri të gjitha hapat që ndiqen për realizimin e 

një studimi shkencor.   

3.7. Etika e Studimit 
 

Në radhë të parë të gjithë nxënësit pjesmarrës në studim iu është marrë miratimi i plotë nga 

prindërit për pjesmarrjen në studim. I është dhënë siguri e plotë që këto të dhëna janë thjesht në 

kuadrin e këtij studimi dhe nuk do përdoren askund tjetër. Testet u plotësuan në bashkëpunim me 

arsimtarët dhe në përputhje edhe me planifikimin e bërë prej tyre në fund të muajit që përkonte 

edhe me periudhën e planifikuar nga arsimtarët dhe vetë programi. Për të realizuar studimin u 

mor leje edhe nga drejtorët e shkollave. 

3.8. Kufizimet e Studimit 
 

Konteksti i hulumtimit është në shkollat fillore të komunës së Çairit në Shkup. Popullsia mbulon 

400 nxënës të klasave të gjashta dhe të shtata. Por duhet të theksojmë që tjetër specifikë kanë 

shkollat në zona të tjera të Maqedonisë, sidomos ato në zonat rurale. Pyetësorët do të plotësohen 

nga nxënësit dhe mësuesët. Ky studim nuk do të trajton të gjitha aspektet e performancës së 

nxënësit në shkollë por një aspekt të saj vetëm atë në drejtim të të nxënit në matematikë në 

aspektin e shumëzimit të numrave. Për të bërë analizën krahasuese ndërmjet dy kampionëve ne 

jemi bazuar tek krahasimi dhe përpunimi i rezultateve të testeve kontrolluese. Fëmijët janë deri-

diku të familjarizuar me të por nuk përjashtohet edhe stresi dhe ankthi që mbart vetë kryerja e 

tyre tek nxënësit.    

 

Kapitulli IV 

4.1. Realizimi i punës së planifikuar 

4.1.1. Rezultatet e pyetësorit të realizuar me mësimdhënësit e matematikës në 
disa shkolla fillore të komunës së Çairit  
 

Më poshtë janë dhënë rezultatet nga pyetësori i realizuar me mësimdhënësit e matematikës në 

disa shkolla fillore të komunës së Çairit. Disa nga pyetjet e pyetësorit janë marrë nga literature 

[57]. 

Në bazë të rezultateve nga pyetësori vijmë në përfundim se 87% e mësuesve të matematikës 

kanë shumë njohuri për metodat e mësimdhënies, 11% janë të informuar dhe 1% nuk e dinë dhe 

kanë pak njohuri.   

 

 

 

Mësimdhënësit e matematikës për metodat e mësimdhënies kanë mësuar gjatë studimeve 9%, 

kurse 87% në trajnime MASH, 1% gjatë diskutimeve me kolegë dhe 3% në mënyra tjera. 

Sa i përket pyetjes se “A aplikoni metoda në të gjitha përmbajtjet matematikore”, 8% e 

mësimdhënësve janë deklaruar se gjithmonë aplikojnë metoda në të gjitha përmbajtjet 

matematikore, 91% e mësimdhënësve shpesh aplikojnë metoda në të gjitha përmbajtjet 

matematikore dhe 1% rrallë aplikojnë metoda në të gjitha përmbajtjet matematikore. 

 

 

 

13% e mësuesve të anketuar gjithmonë i orientojnë nxënësit në vetëhulumtim, kurse 84% e 

mësuesve shpesh i orientojnë nxënësit në vetëhulumtim, rrallë i orientojnë nxënësit 2% e 

arsimtarëve të anketuar dhe 1% shumë rrallë. 

Gjithmonë sjellin materiale shtesë në klasë, p.sh, foto, video, softver aplikativ, etj që nxënësit të 

kenë më shumë informata 8% e mësimdhënësve të matematikës dhe 92% prej tyre shpesh sjellin 

materiale shtesë në klasë.  

 

 

 

Sipas teorisë: Nxënësi në qendër, gjithmonë veprojnë 97% e mësuesve të anketuar dhe 3% 

shpesh veprojnë sipas teorisë së lartëpërmendur.  

Jashtëzakonisht shumë mendojnë 13% e mësuesve të anketuar se metodat dhe lojërat tematike 

lehtësojnë punën e mësimdhënësit, kurse 60% prej tyre mendojnë se metodat dhe lojërat tematike 

shumë e lehtësojnë punën e mësimdhënësit dhe 27% e mësimdhënësve janë neutral në mendimin 

se metodat dhe lojërat tematike lehtësojnë punën e mësimdhënësit. 

Sa i përket kësaj pyetje, 9% e mësimdhënësve mendojnë se metoda e John Napier ndikon 

jashtëzakonisht shumë në rritjen e aftësisë për të nxënë shumëzimin e numrave te nxënësit, 77% 

e mësimdhënësve mendojnë se metoda e John Napier ndikon shumë në rritjen e aftësisë për të 

nxënë te nxënësit në lëndën e Matematikës në aspektin e shumëzimit të numrave, kurse 11% e 

mësimdhënësve kan qëndrim neutral sa i përket këtij mendimi dhe 3% e mësimdhënësve 

mendojnë se metoda e John Napier ndikon pak në rritjen e aftësisë për të nxënë te nxënësit në 

aspektin e shumëzimit të numrave. 

 

 

 

7% e mësimdhënësve të anketuar kanë deklaruar se nxënësit gjatë spjegimit dhe zgjedhjes së 

detyrave me metodën e John Napier në aspektin e shumëzimit të numrave ishin të kyçur 

jashtëzakonisht shumë, 84% e mësimdhënësve të anketuar kanë deklaruar se nxënësit gjatë 

spjegimit dhe zgjedhjes së detyrave me anë të kësaj metode ishin të kyçur shumë, kurse vetëm 

9% e mësimdhënësve të anketuar kan qëndrim neutral sa i përket kësaj pyetje.  

4.1.2. Rezultatet e testit kontrollues pas realizimit të mësimit në mënyrë 
tradicionale 

4.1.2.1. Rezultatet e testit kontrollues nga nxënësit e klasave të gjashta 
 

 

 

 

Në bazë të rezultateve të fituara nga testi kontrollues pas mësimit të shumëzimit të numrave në 

mënyrë tradicionale 2% e nxënësve të klasës së gjashtë arritën notën shkëlqyeshëm- 5 që d.m.th. 

arritën 81-100 pikë. 16% e nxënësve fituan notën 4- shumë mirë, pra arritën 61-80 pikë, kurse 

31% e nxënësve fituan notën 3- mirë që arrihet me 30-44 pikë të fituara, 28% e nxënësve arritën 

notën 2 me 30-40 pikë pas mësimit të shumëzimit të numrave në mënyrë tradicionale dhe 23% e 

nxënësve aritën rezultate të dobëta me 0-29 pikë të fituara në testin kontrollues. 

4.1.2.2. Rezultatet e testit kontrollues nga nxënësit e klasave të shtata 
 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Në bazë të rezultateve të fituara nga testi kontrollues pas mësimit të shumëzimit të numrave në 

mënyrë tradicionale asnjë nxënës i klasës së shtatë smundi të arrijë notën shkëlqyeshëm- 5 që 

d.m.th.  81-100 pikë, 21% e nxënësve fituan notën 4- shumë mirë, pra arritën 61-80 pikë, kurse 

17% e nxënësve fituan notën 3- mirë që arrihet me 30-44 pikë të fituara, 26% e nxënësve arritën 

notën 2 me 30-40 pikë pas mësimit të shumëzimit të numrave në mënyrë tradicionale dhe 36% e 

nxënësve arritën rezultate të dobëta me 0-29 pikë të fituara në testin kontrollues. 

4.1.3. Realizimi i orës mësimore me metodën e John Napier në aspektin e 
shumëzimit të numrave 

4.1.3.1. Rezultatet e testit kontrollues të realizuar me nxënësit e klasave të 
gjashta pas realizimit të orës mësimore me metodën e John Napier e 
shumëzimit të numrave 

 

 

 

Në bazë të rezultateve të fituara nga testi kontrollues pas mësimit të shumëzimit të numrave me 

metodëm e John Napier 41% e nxënësve të klasës së gjashtë arritën notën shkëlqyeshëm- 5 që 

d.m.th. arritën 81-100 pikë. 26% e nxënësve fituan notën 4- shumë mirë, pra arritën 61-80 pikë, 

kurse 23% e nxënësve fituan notën 3- mirë që arrihet me 30-44 pikë të fituara, 9% e nxënësve 

arritën notën 2 me 30-40 pikë pas mësimit të shumëzimit të numrave me metodën e John Napier 

dhe 1% e nxënësve aritën rezultate të dobëta me 0-29 pikë të fituara në testin kontrollues. 

4.1.3.2. Rezultatet e testit kontrollues të realizuar me nxënësit e klasave të 
shtata pas realizimit të orës mësimore me metodën e John Napier e 
shumëzimit të numrave 

 

 

 

Në bazë të rezultateve të fituara nga testi kontrollues pas mësimit të shumëzimit të numrave me 

metodën e John Napier 53% e nxënësve të klasës së shtatë arritën notën shkëlqyeshëm- 5 që 

d.m.th. arritën 81-100 pikë. 17% e nxënësve fituan notën 4- shumë mirë, pra arritën 61-80 pikë, 

kurse 28% e nxënësve fituan notën 3- mirë që arrihet me 30-44 pikë të fituara dhe 2% e nxënësve 

arritën rezultate të mjaftueshme pra notën 2 me 30-40 pikë pas mësimit të shumëzimit të 

numrave me metodën e John Napier.  

 Nga këto rezultate vërejmë se pjesa më e madhe e nxënësve kanë sukses të shkëlqyeshëm dhe 

shumë mirë që përfshin më tepër se gjysmën e nxënësve të një gjenerate është një aritje mjaft 

domethënëse për nxënësit e kësaj moshe, kurse një përqindje mjaft e vogël kanë sukses mirë, 

mjaftueshëm dhe me sukses të dobët nuk kishte asnjë nxënës. Këto rezultate mund të themi që 

janë të kundërta me rezultatet e para të fituara pas mësimdhënies dhe mësimnxënies të 

shumëzimit të numrave në mënyrë tradicionale.    

4.1.4 Rezultatet e pyetësorit mbi qëndrimin e nxënësve ndaj matematikës 
nëpërgjithsi dhe metodës së John Napier në aspektin e shumëzimit të 
numrave në vecanti 

 

 

 
 

Nga këto të dhëna vërejmë se lëndën e matematikës sa lëndët tjera e duan 224 nxënës të 

anketuar, prej të cilëve 76 janë femra kurse 148 janë meshkuj, 112 e nxënës janë përgjigjur se 

lëndën e matematikës e duan më shumë se lëndet tjera prej të cilëve 76 janë femra kurse 36 

meshkuj dhe 64 nxënës janë përgjigjur se lëndën e matematikës e duan më pak se lëndët tjera 

prej të cilëve 48 janë femra dhe 16 janë meshkuj. 

204 nxënës të anketuar mendojnë se lënda e matematikës në jetën tone është e nevojshme prej të 

cilëve 148 janë femra kurse 56 janë meshkuj. 68 nxënës të anketuar mendojnë se metamatika në 

jetën tonë është e pa nevojshme prej të cilëve 48 janë femra kurse 20 janë meshkuj. Krahas 

këtyre nxënësve 128 e nxënësve mendojnë se matematika ështe e domosdoshme prej të cilëve 4 

janë femra kurse 124 janë meshkuj. 

Matematika është e vështirë gjithmonë mendojnë 48 nxënës të anketuar prej të cilëve 36 janë 

femra kurse 12 janë meshkuj. 224 e nxënësve u përgjigjën se matematika është e vështirë 

ndonjëher prej të cilëve 144 janë femra kurse 80 janë meshkuj. Krahas këtyre nxënësve të cilët 

thonë se matematika është e vështirë gjithmonë ose ndonjëherë, 128 prej tyre thonë se 

matematika s’është e vështirë asnjëherë prej të cilëve 20 janë femra, kurse 108 janë meshkuj. 

Lëndën e matematikës se kuptojnë aspak 44 nxënës të anketuar, prej të cilëve 40 janë femra 

kurse 4 janë meshkuj. 64 nxënës të anketuar e kuptojnë matematikën pak, prej të cilëve 56 janë 

femra kurse 8 janë meshkuj. Lëndën e mateatikës nga të anketuarit e kuptojnë disi 212 nxënës të 

anketuar prej të cilëve 88 femra kurse 124 meshkuj. Matematikën e kuptojnë shumë 28 nxënës të 

anketuar, prej të cilëve 8 janë femra kurse 20 janë meshkuj. Jashtëzakonisht shumë matematikën 

e kuptojnë 52 nxënës të anketruar prej të cilëve 8 janë femra kurse 44 janë meshkuj.  

116 nxënës të anketuar mendojnë se në orën e matematikës më së shumti duhet përdorur mjete 

konkretizuese, prej të cilëve 108 janë femra kurse 8 janë meshkuj. 36 nxënës të anketuar 

mendojnë se më së shumti në orën e matematikës duhet të përdoret program aplikativ për 

matematikë prej të cilëve 8 janë femra kurse 28 janë meshkuj. 248 nxënës mendojnë se gjatë orës 

së matematikës më së shumti duhet përdorur lojëra matematike, prej të cilëve 84 janë femra 

kurse 164 janë meshkuj. 

32 nxënës janë përgjigjur se shumëzimin e numrave nëpërmjet metodës së John Napier e 

kuptojnë pak prej të cilëve 28 janë femra kurse 4 meshkuj. 64 nxënës janë përgjigjur se disi e 

kuptojnë shumëzimin e numrave nëpërmjet metodës së John Napier prej të cilëve 56 janë femra 

kurse 8 meshkuj. 228 nxënës thonë se e kuptojnë shumë shumëzimin e numrave nëpërmjet 

metodës të John Napier prej të cilëve 100 janë femra kurse 128 janë meshkuj. 76 nxënës janë 

përgjigjur se e kuptojnë jashtëzakonisht shumë shumëzimin e numrave nëpërmjet metodës së 

John Napier prej të cilëve 16 janë femra kurse 60 janë meshkuj.  

Detyrat e matematikës që i mësojnë përmes metodës së John Napier të shumëzimit të numrave i 

kryejnë vetë gjithmonë 324 nxënës prej të cilëve 136 janë femra kurse 188 janë meshkuj, 

ndonjëherë detyrat që i mësojnë nëpërmjet metodës së John Napier të shumëzimit të numrave i 

kryejn 64 nxënës prej të cilëve 55 janë femra kurse 9 janë meshkuj dhe asnjëherë smund ta 

kryejnë vetë shumëzimin e numrave që e mësojnë përmes metodës së John Napier 12 nxënës prej 

të cilëve 9 janë femra dhe 3 meshkuj.  

392 nxënës mendojnë që shumëzimi i numrave është i lehtë me zbatimin e metodës me shkopinjt 

e John Napier prej të cilëve 192 janë femra kuse 200 janë meshkuj, kurse 8 nxënëse mendojnë që 

shumëzimi i numrave nuk është i lehtë me zbatimin e metodës së John Napier. 

384 nxënës janë përgjigjur se metoda e John Napier ka ndikuar në rritjen e aftësive matematikore 

në aspektin e shumëzimit të numrave, prej të cilëve 196 janë femra dhe 188 janë meshkuj. 16 

nxënës janë përgjigjur se metoda e John Napier nuk ka ndikuarnë rritjen e aftësive matematikore 

në aspektin e shumëzimit të numrave, prej të cilëve 4 janë femra dhe 12 janë meshkuj.  

Tabela 4.1.4.1. Regresioni i pyetësorit mbi qëndrimin e nxënësve ndaj matematikës në përgjithësi dhe 

metodës së John Napier në aspektin e shumëzimit të numrave në veçanti si dhe krahasimi i rezultateve 

nga testi kontrollues 

Fixed-effects (within) regression                    Number of obs =798 
Group variable: id                                           Number of groups =399  
       
R-sq:                                                                Obs per group:   
within  = 0.7975                                              min = 2   
between =      .                                                 avg = 2.0   
overall = 0.3866                                              max = 2   
       
F(1,398) = 1566.98     
corr(u_i, Xb)  = 0.0000                                   Prob > F  =  0.0000  
       
       
rezultatet        Coef.           Std. Err.      t    P>t                [95% Conf. Interval]   
       
jn_dummy    32.69925     .82605          39.59   0.000       31.07528    34.32321 
_cons            40.20802    .5841056       68.84   0.000       39.0597     41.35634 
       
sigma_u   18.897214      
sigma_e   11.667499      
rho   .72400484   (fraction of variance due to u_i)   
       
F test that all u_i=0: F(398, 398) = 5.25                    Prob > F = 0.0000 
 

Nga tabela e mësipërme vërtetohet hipoteza kryesore se mësimdhënia përmes metodës së John 

Napier ndikon në rritjen e aftësisë për të nxënë shumëzimin e numrave, si dhe hipotezat 

ndihmëse mësimdhënia bashkëkohore mbi lëndën e matematikës e aktualizon aktivitetin e 

nxënësit si një faktor i rëndësishëm në zhvillimin e tij, nxënësit arijnë rezultate të mira me 

ndjekjen e mësimit përmes metodës së John Napier në aspektin e shumëzimit të numrave si dhe 

metodat dhe lojërat matematikore lehtësojnë procesin e mësimdhënies.  

Ne kemi i shfrytëzuar regresion me efekte fikse individuale, ku modeli shpjegon 79% të 

variables së varur (rezultati). Nxënësit pas realizimit të orës mësimore me metodën e John 

Napier performojnë mesatarisht për 32 pikë më mirë se sa në periudhen paraprake kur nuk kanë 

pasur njohuri për metodën e John Napier. Duhet theksuar se kjo metodë jo vetëm që ju ndihmon 

nxënësve të shkëlqyeshëm poashtu u ndihmon edhe nxënësve me sukses mirë ose mesatar. 

Gjithashtu vërejmë se metoda e John Napier në aspektin e shumëzimit të numrave ka relacion të 

sigurtë.    

4.2. Krahasimi i rezultateve nga testi kontrollues 
 

Në bazë të rezultateve të fituara nga testet kontrolluese pas mësimit të shumëzimit të numrave në 

mënyrë tradicionale 2% e nxënësve të klasës së gjashtë arritën notën 5- shkëlqyeshëm pra, 81-

100 pikë, kurse pas sqarimit të shumëzimit të numrave me metodën e John Napier në aspektin e 

shumëzimit të numrave kjo përqindje e nxënësve u zmadhua për 39% që arriti 41% e nxënësve të 

jenë të shkëlqyeshëm d.m.th. të kenë notën (5), që është një përqindje mjaft domethënëse për 

suksesin e nxënësve. Gjithashtu pas mësimit të shumëzimit të numrave me metodën e John 

Napier 16% e nxënësve kishin rezultuar me notën shumë mirë (4) pra 61-80 pikë në testet 

kontrolluese pas mësimit të shumëzimit të numrave në mënyrë tradicionale, kurse pas metodës së 

John Napier në aspektin e shumëzimit të numrave kjo përqindje u zmadhua për 10% që ariti në 

26% e nxënësve të klasës së gjashtë të arijnë sukses shumë mirë (4). Në bazë të mësimdhënies 

dhe mësimnxënies në mënyrë tradicionale 31% e nxënësve kishin rezultate me notë (3) që aritën 

30-44 pikë, kurse pas mësimdhënies dhe mësimnxënies së matematikës me metodën e John 

Napier në aspektin e shumëzimit të numrave kjo përqindje e nxënësve u zvogëlua për 8% që ariti 

23% e nxënësve të klasës së gjashtë arijnë sukses mirë me notë (3). 28% e nxënësve aritën 

rezultate të mjaftueshme (2) me 30-40 pikë pas mësimit të shumëzimit të numrave në mënyrë 

tradicionale në testet kontrolluese, kurse pas mësimit të shumëzimit të numrave përmes metodës 

së John Napier kjo përqindje u zvogëlua për 19% dhe aritën 9% e nxënësve në testet kontrolluese 

të kenë notën mjaftueshëm (2) dhe 23% e nxënësve aritën rezultate të dobëta (1) me 0-29 pikë 

pas mësimit të shumëzimit të numrave në mënyrë tradicionale kurse pas mësimit të shumëzimit 

të numrave me metodën e John Napier kjo përqindje e nxënësve u zvogëlua për 22% që u ul në 

1% të nxënësve me notë të dobët.  

Në bazë të rezultateve të fituara nga testet kontrolluese pas mësimit të shumëzimit të numrave në 

mënyrë tradicionale 0% e nxënësve të klasës së shtatë aritën notën shkëlqyer (5) që smundën të 

arijnë 81-100 pikë, kurse pas mësimdhënies me metodën e John Napier në aspektin e shumëzimit 

të numrave kjo përqindje e nxënësve u zmadhua për 53% që aritën 53% e nxënësve të jenë të 

shkëlqyeshëm të kenë notën (5), është një përqindje mjaft domethënëse për suksesin e nxënësve 

pas mësimit të shumëzimit të numrave me metodën e John Napier në aspektin e shumëzimit të 

numrave 21% e nxënësve kishin rezultate shumë të mira (4) që aritën 61-80 pikë në testet 

kontrolluese pas mësimit të matematikës në mënyrë tradicionale, kurse pas ndjekjes së mësimit 



“Metoda me shkopinj e John Napier e shumëzimit të numrave dhe ndikimi në rritjen e aftësisë për të nxënë” 
 

57 
 

me metodën e John Napier në aspektin e shumëzimit të numrave kjo përqindje u zvogëlua për 

4% që ariti në 17% e nxënësve të klasës së shtatë të arijnë sukses shumë mirë (4). Në bazë të 

mësimdhënies dhe mësimnxënies në mënyrë tradicionale 17% e nxënësve kishin rezultate të mira 

me notë (3) që aritën 30-44 pikë, kurse pas mësimdhënies dhe mësimnxënies së matematikës me 

metodën e John Napier në aspektin e shumëzimit të numrave kjo përqindje e nxënësve u 

zmadhua për 11% që ariti në 28% e nxënësve të klasës së shtatë të arijnë sukses mirë me notë 

(3). 26% e nxënësve aritën rezultate të mjaftueshme (2)  me 30-40 pikë pas mësimit të 

shumëzimit të numrave në mënyrë tradicionale në testet kontrolluese, kurse pas mësimit të 

shumëzimit të numrave me metodën e John Napier kjo përqindje u zvogëlua për 24% dhe aritën 

2% e nxënësve në testet kontrolluese të kenë notën mjaftueshëm (2) dhe 36% e nxënësve aritën 

rezultate të dobëta (1) 0-29 pikë pas mësimit të shumëzimit të numrave në mënyrë tradicionale 

kurse pas mësimit të shumëzimit të numrave me metodën e John Napier në aspektin e 

shumëzimit të numrave kjo përqindje e nxënësve u zvogëlua për 36% që u ul në 0% e nxënësve 

me notë të dobët.  

Kapitulli V 

5.1. Konkluzionet 
 

Shumë mësimdhënës të matematikës dhe studiues hulumtojnë metodat për të dhënë përmbajtje 

nxënësve të tyre përmes teknikave fleksibile, të përshtatshme dhe efektive të të mësuarit. Një nga 

këto është përdorimi i lojërave dhe metodave edukative. Nëse lojërat dhe metodat zgjidhen me 

kujdes në bazë të objektivave mësimore dhe përfshihen në programin mësimor, mund të 

përmirësojnë mësimdhënien dhe mësimnxënies. Përmes bashkëveprimit dinamik midis situatave 

mësimore bashkëpunuese dhe konkurruese, lojërat dhe metodat mund të përdoren për të 

ndihmuar nxënësit të zhvillojnë aftësitë matematike. Prandaj, lojërat dhe metodat matematikore 

duhet të luajnë një rol në arsimin fillor në lëndën e matematikës. 

Shumica e nxënësve përfshihen në mënyrë aktive në procesin e të nxënit, që përfshin aftësitë 

matematikore. Ndërmjet variablave përfshirja aktive e nxënësve në mësimin e matematikës dhe 

aftësitë matematike ekziston korrelacion linear pozitiv, me vlerë mesatare. Rritja e vlerave të 

variablit përfshirja aktive e nxënësve në mësimin e shumëzimit të numrave me metodën e John 

Napier në aspektin e shumëzimit të numrave ndikon në vlerat e variablit aftësitë matematikore. 

Niveli i lartë i përfshirjes aktive të nxënësve në procesin e të nxënit me metodën e John Napier 

në aspektin e shumëzimit të numrave ndikon në zhvillimin në nivel të lartë të aftësive 

matematike e vecanërisht në aspektin e shumëzimit të numrave tek nxënësit. 

Marrëdhënia ndërmjet nxënësve dhe mësimdhënësve është përgjithësisht një marrëdhënie e 

hapur, e drejtuar dhe e orientuar nga ana e edukatores. Nga ana tjetër vihet re një numër jo 

domethënës i nxënësve të cilët nuk përfshihen në mënyrë aktive në këtë marrëdhënie 

mësimdhënie - të nxënë. Marrëdhënia ndërmjet vetë nxënësve është përgjithësisht një 

marrëdhënie e hapur dhe efektive dhe e orientuar drejt të nxënit dhe zhvillimit të aftësive 

matematikore. Nga ana tjetër vihet re një numër jo domethënës i nxënësve të cilët nuk përfshihen 

në mënyrë aktive në këtë marrëdhënie nxënës- nxënës. 

Kënaqësia e metodës me shkopinjt e John Napier në aspektin e shumëzimit të numrave është 

përgjithësisht një kënaqësi e shprehur me entusiazëm nga ana e nxënësve. Nga ana tjetër vihet re 

një numër jo domethënës i nxënësve të cilët nuk përfshihen në mënyrë aktive në entusiazmin e 

metodës së John Napier. Zbatimi i rregullave të metodës së John Napier është përgjithësisht në 

një nivel të kënaqshëm nga ana e nxënësve. Nga ana tjetër vihet re një numër jo domethënës i 

nxënësve të cilët nuk zbatojnë rregullat e metodës me shkopinjt e John Napier. Arrijmë në 

përfundim se niveli i aftësive që nxënësit të mësojnë përmes metodës së John Napier shfaqet në 

një nivel relativisht të kënaqshëm nga ana e nxënësve.    

Rezultatet nga ky hulumtim vërtetuan se matematika mund të jetë po aq e lehtë për tu mësuar sa 

edhe lëndët tjera nëse gjendet mënyra e drejtë dhe e duhur për shpjegimin e saj. Po ashtu, ky 

hulumtim bëri të mundur edhe ndryshimin e bindjeve të nxënësve të cilët lëndën e matematikës e 

mendonin shumë të vështirë për t’u mësuar. Interesimi dhe angazhimi i nxënësve ishte më i 

shprehur dhe ata e prisnin me padurim orën e matematikës. Gjithashtu edhe prindërit janë 

shprehur se fëmijët e tyre tani kërkojnë me rrallë ndihmë dhe janë bërë më pak të varur nga ata.  

Duke u bazuar në rezultatet e këtij studimi arsimtarët e matematikës do t’i rekomandoja të 

ndërtojnë një komunikim të hapur, të ngrohtë dhe të përditshëm me prindërit me qëllimin e mirë 

për të njohur sa më mirë dhe në mënyrë individuale nxënësit. 

Një rekomandim tjetër me vlerë për mësuesit e matematikës do të ishte që t’i jepnin vlerën që ka 

dhe të shfrytëzojnë efektet pozitive që ka metoda e John Napier në zhvillimin e nxënësve dhe e 

gjithë puna në shkollat fillore të organizohet duke u bazuar në dëshirat dhe nevojat e nxënësit ku 

nëpërmjet  përdorimit të metodës së John Napier si mjet për realizimin e procesit mësimor në 

lëndën e matematikës të argëtohet, të mësojë dhe të zhvillohet në mënyrë të natyrshme në 

harmoni të plotë me moshën e tij. 

Një rekomandim i veçantë do të doja të bëja për drejtoritë e shkollave, mësimi nuk mbaron me 

dhënien e një klase dhe regjistrimin e fëmijëve por me ngritjen e një kabineti cilësor të 

matematikës e shoqëruar kjo edhe me krijimin e një hapësire në oborret e shkollave ku nxënësit 

të realizojne lojërat dhe metodat më lirë.   

Një rekomandim në drejtim të fakultetit të Shkencave Matematike-Natyrore do ishte përsa i 

përket pregatitjes së studentëve që aspirojnë të bëhen arsimtarë të lëndës së matematikës ku i 

kushtohet rëndësi përgatitjes së tyre akademike në mësimin e lëndës së matematikës përmes 

lojërave dhe metodave matematike. 

Gjithashtu gjatë pregatitjes së tyre për mësimdhënës duhet të shihet me të njejtën rëndësi si 

pregatitja teorike edhe ajo praktike ku kjo e fundit nuk duhet të reduktohet thjesht në plotësimin 

e formularëve dhe në ndonjë ndjekje të orëve mësimore në shkollat fillore ose të mesme nga 

studentët por larg nga ajo që duhet të bëjnë ata që duhet të jenë pjesë aktive e punës në shkollë.  

Nga çfarë u tha më lart, ky hulumtim dëshmon se mësimdhënësit duhet të planifikojnë sa më 

shumë aktivitete konkrete, të përdorin materiale konkretizuese dhe recikluese sa herë që e shohin 

të arsyeshme dhe të domosdoshme. Mësuesit duhet t’u dëshmojnë nxënësve se jeta është 

matematikë dhe matematika është jetë. 

Mësimi i bazuar në metodën e John Napier duket se ka efekt pozitiv në aftësitë matematikore të 

nxënësve në aspektin e shumëzimit të numrave. Në të njëjtën kohë, metoda me shkopinjt e John 

Napier mund ti motivojnë nxënësit drejt mësimit të matematikës në aspektin e shumëzimit të 

numrave. Siç u zbulua nga hulumtimi, kjo metodë përbën mjet të dobishëm mësimi, me qëllim 

ndërtimin e një modeli inovativ të mësimdhënies dhe mësimnxënies në aspektin e shumëzimit të 

numrave. 

Shkojca A 
 

Pyetësor për mësimdhënësit e matematikës  

 

E nderuar mësuese/ I nderuar mësues, 

Ky pyetësor është duke u realizuar si pjesë e një studimi për nivel studimi master. Për të 

ndihmuar këtë proces, do t’u jemi shumë mirënjohës nëse do të ndanit pak kohë për të plotësuar 

këtë pyetësor. Ju lutem keni parasysh se pjesëmarrja e juaj është vullnetare dhe plotësimi i tij 

bëhet në mënyrë anonime.  

        Falrminderit për pjesëmarrjen tuaj! 

 

 

1. Emri i institucionit ku punoni: ________________________ 

2. Gjinia juaj: ______________ 

3. Sa vite përvojë keni në shkollë: _________ 

4. Sa nxënës keni në klasën tuaj: _____________ 

Pyetjet e hulumtimit 

5. A keni njohuri për metodat e mësimdhënies?  
a. Shumë njohuri  
b. I informuar  
c. Nuk e di  
d. Pak njohuri  
e. Shumë pak njohuri 

 

6. Ku keni mësuar për këto metoda?  
a. Gjatë studimeve  
b. Trajnime MASH  
c. Diskutime me kolegë  
d. Tjetër 

6. A aplikoni metoda në të gjitha përmbajtjet matematikore?  
a. Gjithmonë  
b. Shpesh  
c. Rrallë  
d. Shumë rrallë  
e. Asnjëherë 

 

7. A i orientoni nxënësit në vetëhulumtim?  
a. Gjithmonë  
b. Shpesh  
c. Rrallë  
d. Shumë rrallë  
e. Asnjëherë 

 

8. A sjellni materiale shtesë në klasë, p.sh, foto, video, softver aplikativ, etj që nxënësit të kenë 
më shumë informata?  

a. Gjithmonë  
b. Shpesh  
c. Rrallë  
d. Shumë rrallë  
e. Asnjëherë 

 

9. A veproni sipas teorisë: Nxënësi në qendër?  
a. Gjithmonë  
b. Shpesh  
c. Rrallë  
d. Shumë rrallë  
e. Asnjëherë 

 

10. A mendoni që këto metodat dhe lojërat tematike lehtësojnë punën e mësimdhënësit? 
a. Jashtëzakonisht shumë  
b. Shumë  
c. Neutral  
d. Pak  
e. Aspak 



“Metoda me shkopinj e John Napier e shumëzimit të numrave dhe ndikimi në rritjen e aftësisë për të nxënë” 
 

68 
 

11. A mendoni që metoda me shkopinj e John Napier ndikon në rritjen e aftësisë për të nxënë te 
nxënësit në lëndën e Matematikës në aspektin e shumëzimit të numrave?                                  

a. Jashtëzakonisht shumë  
b. Shumë  
c. Neutral  
d. Pak  
e. Aspak 

 

12. A ishin të kyçur në mënyrë aktive nxënësit gjatë spjegimit dhe zgjedhjes së detyrave me 
metodën e John Napier në aspektin e shumëzimit të numrave?   

a. Jashtëzakonisht shumë  
b. Shumë  
c. Neutral  
d. Pak  
e. Aspak 

Shtojca B 
 

Pyetësor për nxënësit  

I/e dashur nxënës/e,  

Ky pyetësor është duke u realizuar si pjesë e një studimi për nivel studimi master. Për të 

ndihmuar këtë proces, do t’u jemi shumë mirënjohës nëse do të ndanit pak kohë për të plotësuar 

këtë pyetësor. Ju lutem keni parasysh se pjesëmarrja e juaj është vullnetare dhe plotësimi i tij 

bëhet në mënyrë anonime.  

Përgjigjuni duke rrethuar ose duke vendosur x në pohimet e mëposhtme.  

       Falrminderit për pjesëmarrjen tuaj! 

 

Pyetjet e hulumtimit 

  

             Gjinia juaj: a. Femër 
b. Mashkull 

           Klasa: 
 
 
       Suksesi juaj: 
 
 
 
 

a. VI 
b. VII 

 
a. Shkëlqyeshëm 
b. Shumë mire 
c. Mirë 
d. Mjaftueshëm 

 
 
 

1. Lëndën e matematikës e doni: a. Sa lëndët tjera 
b. Më shumë se lëndët tjera 
c. Më pak se lëndët tjera 

2. A mendoni se lënda e 
matematikës në jetën tonë 
është: 
 

a. E nevojshme 
b. E pa nevojshme 
c. E domosdoshme 

 

3. Lënda e matematikës është e 
vështirë: 

 

a. Gjithmonë 
b. Ndonjëherë 
c. Asnjëherë 

 

4. Sa e kuptoni lëndën e 
matematikës? 
 

a. Jashtëzakonisht shumë 
b. Shumë  
c. Neutral 
d. Pak 
e. Aspak 

 

5. Çfarë mendoni se duhet 
përdorur më së shumti në orën 
e matematikës? 
 

a. Mjete konkretizuese 
b. Programe aplikative për matematikë  
c. Lojëra matematike 

 

6. Sa e keni kuptuar shumëzimin 
e numrave nëpërmjet metodës 
me shkopinjt të John Napier? 

a. Jashtëzakonisht shumë 
b. Shumë 
c. Neutral 
d. Pak 
e. Aspak 

 
7. Detyrat e matematikës që i 

mësoni përmes metodës me 
shkopinj e John Napier të 
shumëzimit të numrave i 
kryeni vetë: 

a. Gjithmonë 
b. Ndonjëherë 
c. Asnjëherë 

 
 
 

8. A mendoni që shumëzimi i 
numrave është i lehtë me 
zbatimin e metodës me 
shkopinj të John Napier?                                                     

a. Po 
b. Jo 

9. A ka ndikuar metoda me 
shkopinj e John Napier në 
rritjen e aftësive tuaja 
matematikore në aspektin e 
shumëzimit të numrave?         

a. Po 
b. Jo 

Shtojca C 
Napier’s Bones [58] 

